DIJAČKE MEMBE

Dijaki đurđevečke gimnazije, 

vezdašni i bivši:

Martina Carekova,
Mihaela Cikova,
Nikola Cikov,

Andreja Horvatova,
Marija Kenđeličeva,
Nika Kovačeva,

Ivana Kovačičeva,

Kristina Peršičeva,

Ksenija Rasinčeva, 

Anja Senjanova i

profesor Zdravko Selešev

menili so se, razgovarali iliti spominjali.

* * *


A zakaj membe? Kaj je to?
Pak se nebomo v Đurđevcu valda

 razgovarali!
Tak se pri nam po gospocki veli.
To vi „gospoda“ z Kalnovca tak govorite!


Je, a gde se spominjajo?
Jel ne znaš?
Pak vu Virju i Novomu Virju.


I mi vu Ferdinantu, al se i menjimo.
I f Kloštru i Sesvetaj.


Onda so membe baš posebne.

 Đurđevečke.
Je! A mi smo đurđevečki dijaki
pak se bomo menili!

***

Ja sem tek došel v ovo školo. 

Zasipali so me z kukuruzom

i kričali mi da sem fazan.

Poslali so me na informatiko v restoran 

i na matematiko v šekret.

Pitam se jel bom i ja tak.

Bom.
***

Preveč mi je lepo dok počne škola! 

Al samo prvi tjeden.

Onda bi najrejši da so pak malo ferije.

***

Znaš, baš mi je lepo z tebom sedeti:

Dok mi se dremle, obudiš me.

Dok mi je dosadno, zabavlaš me.

Dok nemam papera, daš mi ga.

Dok zabim zadačo napisati, daš mi prepisati.

Dok ne dospem zapisati, ponoviš mi.

Dok zgubim olovko, posodiš mi.

Dok me pitajo, šepčeš mi.

Dok ne znam zadatka rešiti, pomogneš mi.

Dok mi zdevlo, zagovaraš me.

Dok pišemo ispita, se mi poveš.

Al je tebe rado najlepše dok mene nema v škole?!

***

Pak smo denes na hrvatskom
 vučili nekakvo starinjavo. 

El morti one čije ime nemreš prečitati, 

a kamoli zreči?

Je, točno te. 

Vučili smo Petrarko 

i negve pesme o lepe Laure. 

Stalno ji je verse pisal i bečal se za njom 

kak da je luka rezal. 

***
Čujem da imate v razredu

 nove Romea i Julijo?


Ma oni so ti više kak vu

„Snu ivanske noči“ ;


samo je pitanje gda ona bo


skužila da on ima magareča vuva!

Je, imaš prav!

Al   zato v našem razredu

naš Werther Pero i dalje misli

za ono  gosko da je anđel. 

***


Jel si vidla kaj si je oblekla?
Jesem, pa tak saki den doje 
i v školo i v selo: 
sa šarana kaj te joči zabole.

***

Zakaj te fčera pak ne bilo v školi, 

trebala te je matematiko pitati!

Onda dobro kaj nesem došel. 

Komaj sem ispravil, 
ne treba mi sad pak novi kolec.

***

Kam pemo zutra feštat?
A kaj slavimo?
Sedem neopravdani sati!
***

I, el je denes vaš razred bil kaj bolši v škole?

Em pak znaš, mi ti profesorom dojdemo 
kak trn v pete.

Je, i to ne samo jeden, nego trideset bormeš.

***
Zutra je svetek, morali bi iti k meše.

Jel onda ima škole?

A rado ima!

Onda mi to neje nikakov svetek.

***

Se si zapamtim vu te škole,

Navek napeto slušam 

I verno gledim se kaj mi kažo.

Al posle se ni za sveta nemrem nikaj setiti. 

***

Ja na satu se slušam, 
i kaj profesor predaje 
i kaj mi pajdašica na vuvo šepče. 
Samo se više sečam onoga 
kaj mi je pajdašica povedala.

***

Čera sem se dve vure vučila kemiju.



Je, vidi se kak  si se nafčila, 


pak si dobila jedinico.

Pa kad me je pitala ono kaj se nesem nafčila.



***

A kaj ov z vašega razreda 
denes samo čkomi?

Ma, mi ti sredom navek imamo 
te nekakove „informacije“. 
Kak da se naši dost ne jade i bez toga.

Onda mi je mam se jasno. 

I ja sem prošli tjeden zmišlal 
kojekakve “argumente” 
i zmikaval se  jape posle sastanka.
Al ni ovo soboto ne pem vun.


***

Ivica, jel si ti pak včera zabil dojti v školo?

Em nesem, samo mi se neje štelo iti.

***
Kaj so ti doma rekli posle roditeljskoga?

Pak znaš, kak i navek:
Trebalo bi te biti kak vraga!

  Samo so ti bedastoče vu glave,

        nikaj na školo ne misliš.

***

Znate kaj, neče mi se ničega!

Zaran mi se neče stati, 

neče mi se na mestu sedeti, 

opolne mi se neče jesti,

neče mi se piti,

v noči mi se neče spati, 

neče mi se knig čitati,

niti mi se pisati neče,

a najviše od sega mi se neče 
v školo iti. 



***

Kaj je? 

Kakvi so ti to crni fleki pod  jočmi?

Pak si do ne znam koje dobe 

za kompjutorom skoznuval?

A kaj moreš, dekla me pak neje pustila spat. 

Tak mi se spi…

***


Em smo pripovedali kojekakve bedastoče.



Ništ pametnoga!


Pak je to normalno. Moj deda veli da je normalno 


biti bedast dok si mlad.

Žalosten i pameten boš gda ostereš. 


Mislil sem da se samo norčuje, 


al vezda vidim da je govoril istino. 


Baš mi je lepo biti mlad i bedast, vesel i zateleban.



Gle, gda si svatil da si bedast, 



zapravo si pametno napravil!



Bo nekaj s tebe!

              

***


Deca, kam idete posle?




Pak v X, profesore. Zna se.



A, na matematiko!




Nee, na pijačo!

***
Glumili smo Shakespearea 

i reciterali Golubove „Kalnovečke razgovore“.
Kaj ti je bilo lepše?

Ne znam. 

Veselilo me je i jeno i drugo.

Al Golub mi je itak bližeši.

Na istom jeziku se razgovaramo, 

i z iste zemle nas je Bog napravil.
***

A jel vam lepo f škole?

Kak gda.

Tak-tak.

Sobotom , gda so grupe.

Više je, nego neje.

Ja sem maturant, pak mi je tek sad lepo.

Ja sem pričel študerati, ja još bolše vidim

kak smo se zabavljali.

Profesor, a jel vam lepo v škole?

Je, kaj ne vidite da sem zanavek ostal!

A bi se ti vrnol nazaj?

Ni za Boga.

A ja se bom, bom deco vučila.

I bom se ž nimi kajkavski menila!

O čemu?

O semu. Kak i mi.
